
Općinski sud u Zenici, stečajni sudija Amela Sinanović, odlučujući u stečajnom postupku nad 

Društvo za trgovinu i usluge „CICKO“ d.o.o. Zenica, ul. Marijanovića put br. 70, Zenica, matični 

broj subjekta upisa broj MBS: 43-01-0366-09, nakon održanog ispitnog i izvještajnog ročišta 

dana 28.09.2026.godine, kome je prisustvovao stečajni  upravnik Ermin Redžić iz Zenice, i 

povjerioci naznačeni na zapisniku o održanom ročištu, dana  02.10.2026.godine, donio je: 

 

R J E Š E N J E 

 

I Utvrđuju se kao priznata potraživanja povjerilaca kako slijedi: 

 

1. BOREAS d.o.o. Kreševo, potraživanje u iznosu 5.534,88 KM, koje se svrstava u opći 

isplatni red; 

2. Uprava za indirektno oporezivanje – Regionalni centar Sarajevo, potraživanje u iznosu 

6.501,03 KM, koje se svrstava u opći isplatni red, 

3. Zenička industrija mlijeka d.d. Zenica, potraživanje u iznosu 9.646,90 KM, koje se 

svrstava u opći isplatni red, 

4. DRAMPEK d.o.o. Tuzla, potraživanje u iznosu 1.833,68 KM, koje se svrstava u opći 

isplatni red, 

5. Željka Skelo, potraživanje u iznosu 8.900,00 KM, koje se svrstava u niži isplatni red, 

6. ALBA ZENICA d.o.o. Zenica, potraživanje u iznosu 70,60  KM, koje se svrstava u opći 

isplatni red, 

7. Mikrokreditno društvo MIKROFIN d.o.o. Banja Luka, potraživanje u iznosu 39.437,17 

KM, koje se svrstava u opći isplatni red, 

8. FEDERALNO MINISTARSTVO FINANSIJA, POREZNA UPRAVA FBIH, KPU 

Zenica, potraživanje u iznosu 69.769,84 KM, koje se svrstava u opći isplatni red, 

9. VPC ATOM d.o.o. Sarajevo – Novi Grad, potraživanje u iznosu 1.652,70 KM, koje se 

svrstava u opći isplatni red, 

10. Džananović Transport d.o.o. Zenica, potraživanje u iznosu 4.133,24 KM, od čega se 

iznos od  od 3.474,84 KM svrstava u opći isplatni red, a iznos od 658,40 KM u niži 

isplatni red, 

11. Miro Kovačević vl. Pekarskog obrta A&M Zenica, potraživanje u iznosu 11.210,04 KM, 

od čega se iznos od 10.112,41 KM svrstava u opći isplatni red, a iznos od 1.097,63 KM 

u niži isplatni red, 

12. RAIFFEISEN BANK dd Bosna i Hercegovina, potraživanje u iznosu 63.400,59 KM, 

koje se svrstava u opći isplatni red, 



13. BILI BRIG d.o.o. Grude, potraživanje u iznosu 13.227,12 KM, koje se svrstava u opći 

isplatni red, 

14. BINVEST d.o.o. Posušje, potraživanje u iznosu 6.604,52 KM, od čega se iznos od 

5.824,52 KM svrstava u opći isplatni red, a iznos od 780,00 KM u niži isplatni red,  

15. Institut za zdravlje i sigurnost hrane Zenica, potraživanje u iznosu 911,00 KM, koje se 

svrstava u opći isplatni red, 

16. POWER d.o.o. Rogatica, potraživanje u iznosu 7.100,84 KM, koje se svrstava u opći 

isplatni red. 

 

II Utvrđuju se kao osporena potraživanja povjerilaca  kako slijedi: 

 

         1.BOREAS d.o.o. Kreševo – pravni osnov fakture za isporučenu ambalažu, osporeni  iznos 

od 10.287,05 KM  

     2. ZOOM GROUP d.o.o. Sarajevo – osporeni iznos od 800,04 KM , nepotpuna prijava ne 

sadrži osnov potraživanja, nisu priložene fakture 

 

Povjerioci kojima je osporeno u cijelosti ili djelomično potraživanje mogu u roku od 30 dana od 

dana ispitnog ročišta podnijeti tužbu nadležnom sudu radi utvrđivanja osporenog potraživanja , 

na što se upućuju i povjerioci koji imaju već pokrenutu parnicu da za osporeni dio istu nastave, 

te su dužni o tome obavijestiti stečajnog upravnika i sud pozivom na ovaj broj predmeta. 

 

Ako stečajni povjerioci ne pokrenu parnicu u ostavljenom roku i ne obavijeste sud i stečajnog 

upravnika, smatrat će se da su se odrekli prava na pokretanje parnice, a u skladu sa čl. 179. st. 5 

Zakona o stečaju. 

 

Stranka koja uspije u sudskom sporu može tražiti od stečajnog upravnika da ispravi tabelu 

potraživanja. 

 

O b r a z l o ž e n j e 

 

Dana 28.09.2026.godine je održano ispitno i izvještajno i ročište u stečajnom postupku nad 

“Društvo za trgovinu i usluge „CICKO“ d.o.o. Zenica, ul. Marijanovića put br. 70, Zenica, pred 

ovim sudom na koje su pozvani povjerioci putem oglasa objavljenog u Službenim novinama  F 

BiH  i stečajni upravnik.  

 

Stečajni upravnik se na održanom ispitnom ročištu izjasnio po svim prijavama potraživanja, te 

se izjasnio da li priznaje prijavljeno potraživanje i u kom obimu, ili ga osporava i naveo razloge 

osporavanja. 

 

Budući da je stečajni upravnik priznao potraživanja označena  u stavu I izreke ovog rješenja, a 

nije ih osporio na ročištu stečajni dužnik, niti jedan od prisutnih povjerilaca, ista se smatraju kao 

takva utvrđena.  

 

Prijavljeno potraživanje povjerioca BOREAS d.o.o. Krešeco je od strane stečajnog upravnika 

djelomično osporeno, iz razloga jer se osporeni dio potraživanja odnosi na ambalažu i kamate  za 

koju je punomoćnik zakonskog zastupnika izjavio da je vraćena, te je predlažio da se parnični 

postupak u tom dijelu nastavi. Prijavljeno potraživanje povjerioca ZOOM GROUP d.o.o. 

Sarajevo je od strane stečajnog upravnika u cjelosti osporeno, iz razloga što je prijava nepotpuna 

i ne sadrži osnov potraživanja, nisu priložene nikakve fakture, samo je priložena analitička 

kartica. 



Povjerioci čije potraživanje je osporeno ili je djelomično osporeno, su shodno  čl. 179 Zakonu o 

stečaju na ročištu upućeni na ostvarivanje svojih prava u parnici. 

             

             

PRAVNA POUKA                                                                              STEČAJNI SUDIJA 

Protiv ovog rješenja                                                                               Amela Sinanović, s.r. 

nije dozvoljena žalba.                                                                          

                         

 

 


